
Nýlega gerðu Síminn og Míla með sér samning um áframhaldandi 
fjarskiptaþjónustu í stofnlínukerfi Mílu. Með samningnum er verið 
að ramma inn það þjónustustig sem Míla hyggst veita Símanum í 
framtíðinni. Öll fjarskipti hvort sem um er að ræða talsíma, farsíma, 
gagnaflutning eða sjónvarp fara um fjarskiptanet Mílu enda er það 
grunnlag fyrir fjarskipti á landinu. Mikið rekstrar- og gagnaöryggi er 
lykilkrafa í uppbyggingu og rekstri á fjarskiptaneti Mílu. Síminn veitir 
sínum viðskiptavinum, fyrirtækjum og einstaklingum, hvers kyns 
þjónustu ofan á viðkomandi neti. Það er því gríðarlega mikilvægt 
fyrir bæði þessi fyrirtæki að þjónusta og grunnlag vinni vel saman til 
þess að samskipti geti átt sér stað

Míla nýtir þyrlu við þjónustu sína
Míla hefur gert samning við Þyrlufélagið ehf. um leigu á þyrlu 
frá fyrirtækinu. Aðgengi að þyrlu getur skipt sköpum varðandi 
viðbragðsflýti Mílu, t.d. þegar bilanir verða á afskekktum og ill-
færum stöðum.

Míla og Flugfjarskipti efla samstarf sitt

Kjarnastarfsemi Mílu ehf. er að byggja upp og reka fullkomn-
asta fjarskiptanet á Íslandi. Önnur fjarskiptafyrirtæki tengjast 
þessu neti í gegnum mismunandi lausnir. Hlutverk Mílu ehf. er 
að selja lausnir sínar til fyrirtækja og stofnana sem stunda fjar-
skiptastarfsemi. Míla ehf. sérhæfir sig m.a. í rekstri og ráðgjöf 
vegna fjarskiptakerfa, aðstöðuleigu fyrir upplýsingatækni og 
annarri þjónustu við dreifikerfi. 

Míla og Flugfjarskipti hafa gert með sér þjónustusamning sem  
felur í sér áframhaldandi fjarskiptaþjónustu Mílu til Flugfjarskipta. 
Míla hefur auk þess endurhannað tengingar Flugfjarskipta þar sem 
rekstraröryggi, hagkvæmni og mikilvægi þjónustu Flugfjarskipta 
er haft að leiðarljósi. Flugfjarskipti sinna tal- og gagnaviðskiptum 
við alþjóðaflug á íslenska flugstjórnarsvæðinu, ásamt því að reka  
íslenska hlutann af alþjóðlegu skeytadreifikerfi fyrir flugrekendur. 
Eðli starfseminnar krefst þess að öryggi sé ávallt haft í fyrirrúmi. 
 
Það er grundvallaratriði að fjarskiptasambönd sem Flugfjarskipti 
kaupa af Mílu séu vel varin og tilgangur samningsins er að efla enn 
frekar öryggi þeirra.

Þyrlan mun nýtast til ýmissa verkefna, t.d. við eftirlit með 
ljósleiðarahringnum. Ljósleiðari Mílu fer víða um staði sem eru 
mjög illfærir og erfitt að ná til nema á mjög seinlegan hátt. Af þeim 
sökum er mikil hagræðing fólgin í því að nýta loftleiðina og komast 
á þessa staði fljótt og örugglega.

Þyrlan fór í eina af sínum fyrstu ferðum nú í janúar þegar flogið 
var á Bláfell sunnan við Hvítárvatn þar sem mikilvæg sambönd 
lágu niðri. Þyrlunni var flogið á topp fjallsins þar sem aðstæður 
eru mjög erfiðar, vindasamt og miklir snjóar. Ekki er vafi á því að  
þyrlan á eftir að nýtast vel í starfsemi Mílu.

Eva Magnúsdóttir forstöðumaður Sölu hjá Mílu og Brjánn Guðmundsson framkvæmdastjóri 
Flugfjarskipta við undirritun samningsins.  Mynd: Sigurður Salomon Gear

Eva Magnúsdóttir, forstöðumaður Sölu hjá Mílu, Páll Á. Jónsson, framkvæmdastjóri Mílu, 
Þór Jes Þórisson framkvæmdastjóri hjá Símanum og Sævar Freyr Þráinsson, forstjóri 
Símans við undirritun samningsins.  Mynd: Sigurður Salomon Gear 

Við undirritun samningsins: Jóhann Styrmir Sophusson, Óskar Ingimundarson og Ingvar 
Hjaltalín Jóhannesson frá Mílu og Reynir Þór Guðmundsson og Karl Jóhann Guðmundsson 
frá Þyrlufélaginu. Mynd: Þorkell Lillie Magnússon

Með þessum samningi hefur aðskilnaður Símans og Mílu verið inn-
siglaður. Á þeim tíma sem liðinn er frá því Míla var stofnuð hefur stöðug 
þróun verið á þeirri þjónustu sem Míla veitir systurfyrirtæki sínu. 

 


